
ДУЦА КЪУВАТАЛЪЕ РОРХУГЕ КВЕРАЛ, КУМЕКИН АХIДОЛЕБ БУГО МИСКИНЛЪИ 
Р. ХIамзатов

Унсоколо чIвай-хъвей 
 ва Балахьунире 
рехарал аскарал

Бер къапичIого чIвалев вуго инсан, пачалихъ цIех-
рехалдасаги, такъсиралъухъ тамихI гьабиялдасаги 
нахъе араб гIадаб ахIвал-хIал буго. Ришватал росу-
леб тIалъиги, гIарцухъ бокьараб цIех-рех хвезабулел 
органалги, кьолеб жоялъухъ такъсирчи къватIив вич-
чалеб судги бугеб бакIалда гIадамал хIалтIулел руго 
гIадаталъул ва къисасалъул нухда. 

   I      I     ÌèëëàòÌèëëàòÌèëëàòÌèëëàò
БИХЬИНЧИЛЪИЯЛДЕ 
БОСАРАБ ИШАН

Федералияб центр ва Россия-
лъул халкъияб информациялъул 
алатал нилъер гьанир тIолел бияз-
да ва чIвалел гIадамазда ругьун-
лъиялъ, гьаниса цо-цо цIиял харбал 
кьолелго гьечIо. Ругьунлъун руго 

гьанир гIадамал чIваялде. Араб 
моцIалъ Дагъистаналде ячIана 
Россиялъул министр, Татьяна 
Голикова, Э.Набиулина, МВДялъул 
министр Р.НургIалиев, нилъер ракь-
цояв Шималияб Кавказалда ку-
рортазул проектазул нухмалъулев  
А.Билалов ва гIемерал федералиял 
хъулухъчагIи. ТIобитIана региона-
зул нухмалъулелгун А.Хлопонинги 
вачIун экономикияб форум. Гьебго 
моцIалъ гIадамал чIвачIеб ва би 
тIечIеб къо инчIин Дагъистаналдаян 
абизе бегьула. Халкъ чIвай-
хъвеязде ругьунлъун буго, гIадамал 
вахIшилъун руго. ЦохIо динияб ва 
социалияб экстремизм гIечIого 
гIадатиял суалазулъги яргъидалъ-
ун хIалтIулел руго. Гьелъ цIакъ 
хIинкъизе ккараб рахънире унел 
руго дагъистаниял. Араб моцIалъ  

ХIебда гIаркъил шиша сабаблъун 
чIвана ункъго чи. МахIачхъалаялда 
гIарац бахъизеян чIвана ункъго 
гIолохъанчи, ахиралда Унсоколо 
районалда чIвана анкьгоял цадахъ, 
лъабго сон бараб лъимергун. Гьеб 

жо я политика гуро, я экстремизм 
гуро, гIадатиял суалазда сверухъ 
ккарал чIвай-хъвеял. Дагъистан 
унеб буго цIакъго квешаб рахъни-
бе, жакъа  халкъалъе киналгIаги 
моралиял мисалал гьечIо. ГIадамал 
лъиданиги божулел гьечIо, тIубазе 
кIоларел суалазулъ гIалхулаб зама-
наялда гIадин хIалтIулеб буго ярагъ. 
Бер къапичIого чIвалев вуго инсан, 
пачалихъ цIех-рехалдасаги, такъ-
сиралъухъ тамихI гьабиялдасаги 
нахъе араб гIадаб ахIвал-хIал буго. 
Ришватал росулеб тIалъиги, гIарцухъ 
бокьараб цIех-рех хвезабулел ор-
ганалги, кьолеб жоялъухъ такъсир-
чи къватIив виччалеб судги бугеб 
бакIалда гIадамал хIалтIулел руго 
гIадаталъул ва къисасалъул нухда. 
Лъица чIезабизе бугеб биял тIей? 
Кив вугев жакъа халкъ гIенеккулев 

я пачалихъияв, я жамгIияв, ялъуни 
динияв цевехъан? Кванил тукадаги, 
бензин тIолеб заправкаялдаги, гьа-
диго ккараб дагIбаялдаги гIадамал 
цоцаца чIвалеб мехалда гьеб жо 
буго квешаб унти. ГIалам къосун 
буго, ургъичIого чияс гIумру кьолеб 
батани, кинаб гIорхъоде щун рукIине 
кколел гIадамал? Суалал,суалал… 
Я халкъалда, я тIалъиялда жавабал 
ратуларел. Щибаб къоялъ, гъари-
мал магIарулазул рокъоре жаназа-
би. Радал къватIиве арав васасул 
жаназа буссунеб буго эбелалъ-
ухъе ва лъиданиги лъалеб гьечIо 
щибизе гьев чIваравали. ЧIварал 
гIадамалги тун, тIолел биялги тун, 
МухIамадсаламида ракIалда буго 
гьаниб курорт гьабизеян хъва-
ни гIумру лъикIлъулебани, щи-
баб къоялъ хъвалаан туристазул 
хIакъалъулъ. Гьаб макъала хъвала-
го бачIана хабар МахIачхъалаялъул 
Дачная абураб къотIноб бахъараб 
кьвагиялъ чIужугIадан лъукъанин. 
Унсоколо лъабго сон барай яс чIвана, 
шагьаралда чIужугIадан лъукъ-
ана, тIубараб Дагъистан чIварал 
гIолохъабазул тагIзияталда  буго. 
ТIалъиялда ракIалда буго туризм 
гьабизе. Дица хъвазе кколеб рагIула 
гьанир гIадамалги чIвалел гьечIин, 
кутакалда туристазе санагIатаб 
бакI бугин Дагъистан абун. Гьаниве 
вачIине хIадурарав   туристасухъ 
балагьизе бокьилаан. Гьев цохIо 
макъалаялъул гурев, къисаялъул ге-
ройлъун гьавизе бегьилаан.

Азербайджаналъул Щеки шагьаралда ХIусен-ханасул хъаладухъ

«Августалъул щуабилел-
да, рузман къоялъ Малыгинил 
цIаралда бугеб къотIнов, 
мажгиталда аскIов нахъаса-
ги речIчIун чIвана цеве  пар-
ламенталъул депутатлъун, 
анцIго соналъ ЛъаратIа рай-
оналъул бетIерлъун вукIарав,  
дзюдоялъул рахъалъ хал-
къазда гьокьосев спор-
талъул мастер ва предпри-
ниматель Шамил Расулов. 
ТIад номерал гьечIеб ВАЗ 
2II4 маркаялъул автома-
шинаялдаса кьвагьи лъуна 
Расуловасул мерседесалда, 
гьев вугелъувго Аллагьасул 
къадаралде щвана, цадахъ 
вукIарав гьесул гьудул ва 
машгьурав дзюдоист Рашид 
Ибрагьимов лъукъана.» - 
гьединаб баян кьуна киналго 
халкъияб информациялъул 
алатаз. ЧIвадарухъаби кидаго 
гIадин кквезе щвечIо, кквезе 
хIал бихьулел чагIи рукIанинги 
абизе захIмат буго. Хвелги 
гьесул гIумруго гIадаб гвангъа-
раб, гIадамал бахилаб, жиндир 
цIаралда ва къисматалда релъ-
лъараб лъугьана. ЧIагоязе цо-
гидаз хисулареб ками кканиги, 
Рамазан моцIалъул рузман къо-
ялъ, мажгиталъул кIалтIа какде 
унаго шагьидаб хвел бокьарав 
чиясе насиблъуларо. Гьеб къо 
лъугьана ЛъаратIа районалъул 
къадруялде ва бихьинчилъиял-
де ишан босараб къолъун.  

Шамил Расулов ЛъаратIа 
районалъул бетIерлъун ви-

щана 2001 абилеб соналъ 
тIолго халкъалъул рищиязда. 
АнцIго соналъул нухмалъи-
ялъул болжалалда Шамил 
Расуловасул хIаракаталдалъун 
районалда рана гIемерал со-
циалиял, культураялъул ва 
спорталъул объектал. Гьаруна 
нухал, цIикIкIинаруна райо-
налда хIалтIул бакIал, лъалаго 
лъикIлъизабуна районалъул 
халкъалъул гIумру - яшав. 20I0 
абилеб соналъул октябралда, 
хIалуцараб къеркьеялъулъ, ри-
щиязда жиндирго рахъалда 
ругел депутатазул гьаркьаз-
далъун районалъул бетIерлъун 
яцалъул вас МухIамад ГIали-
хановги вищун, Шамил хъу-
лухъалдаса нахъе ана. 

Хъулухъалдаса аниги 
Шамил Расулов вукIана ахи-
рисеб анцIила щуго соналъ 
ва жакъа ЛъаратIа районалда 
бищунго рейтинг ва жинда на-
хъа халкъ бугев цевехъанлъун. 
Гьесул кварщалида ва асарал-
да гъоркь букIана район, хал-
къалъ гьесул рахъ кквеялъул 
гIиллалъунги букIана гьесул 
рагьараб, щивав чиясул тIалаб 
тIубалеб, эркенаб, бихьинчия-
сул хасият. 

Гьесул киданиги рукIинчIо 
кумекчагIи, гьев цIунулеб 
халкъ, жив хIаким вугин гьа-
рулел къагIидаби. Къоло щуго 
сонил ригьалде вахаралдаса 
нахъе «Дагъистан» банкал-
даги, парламенталдаги, рай-
оналъул бетIерлъунги, 

АнцIго соналъ цадахъ хIалтIаниги, жеги Шамил 
Расуловасул хIакъалъулъ хас гьабун макъала хъва-
зе ккун букIинчIо. Гьев дир гьудул вукIана, бокьу-
лароан гьесие тIадагьаб рецц - бакъ ва жинца гьеб 

лъиениги гьабулароан. Живго хIелулев чиясе бокьула жин-
диего хIелхIеди. Жинда сверухъ лагъзал лъурав чи вукIуна 
живго лагъ. ТIад ругезе хIелун жинда бихьараб гIакъуба, 
лагъас тIалаб гьабула гъоркь ругездаса. Гьеб кинабго риха-
рав чи вукIана Шамил. Нилъедаса ватIалъана, гIумруялъул 
завалалда лъикIаб чIаголъиялъул, камилаб гIакълуялъул, 
бихьинаб гIамалалъул, Аллагьасе гуреб бетIер къулулареб 
узденчиясул хасияталъул, аваразул бихьинчи.

БИДУЛ  ГIОРАЛ    В А    Т У Р И С Т А Л    В А    Т У Р И С Т А Л
Дагъистаналъул экономикаги цебе тIезе, гьанире инвестициялги рачIине ккани 

халкъияб информациялъул алатаз республика лъикIаб рахъалъ бихьизаби-
зе ккола, цохIо – чIвай-хъвеязул бицинчIогоян абулеб буго республикаялъул 

тIалъиялъ.

КIаралазул 
"вакилзабазе" 
жаваб    

Бидулал къурбанал   ва
                      кIиго батIияб дунял

цlуралъухъ – цlун 

гьениса нахъе арабгоги, ки-
набго районалъул халкъ кумек 

гьарун хьвадулев ва щив вачIаниги 
къабул гьавулев чилъун вукIана 
Шамил Расулов. Гьесул телефо-
налъул номер гьечIев чи къанагIат 
вукIун ватила районалда ва ахIун 
гьес жаваб кьечIого тарав чи дида 
жеги рагIичIо. ГIамал хасияталъул 
рахъалъ кинавгIаги хIакимасе жив-
ги хIелуларев ва жинца гъоркь ру-
гездасаги гьеб тIалаб гьабуларев, 
эркенав узденчи вукIана Шамил. 
Республикаялъул политикаялъ-
ул чваххияздаги гьев киданиги 
вукIинчIо чияр асаралда гъоркь. 
Президентлъун щив вугониги гьесие 
ургъелги букIинчIо, цохIо жиндирго 
къуваталъул, гIагарлъиялъул, жин-
дир рахъ кколел гьудулзабазул ва 
ракьцоязул сурсаталда мугъчIвай 
гьабун хIалтIулев чи вукIана. 
Лъиениги бетIер къулулареб би-
хьинчилъиги, бокьарав магIарулав 
хъулухъ – чиналъухъ балагьичIого 
къабул гьавулеб гIадатлъиги, ки-
даго гIадамазе кумек гьабулеб 
гIаданлъиги бугев инсан вукIана 
Шамил. Гьал рагIаби хварал, аразул 
рахъалъ лъикI абизе кколин хъва-
лел иргадулал рагIаби гуро. Шамил 
Расулов вихьарал ва гьев лъалев 
бокьарав чияс тIад калам тун тас-
дикъ гьарулел рагIаби руго. ЧIаго 
вукIаго хъвазе дун  кватIана, кидаго 
гIадин бихьинчиясул къимат нилъе-
да лъала гъов цевеса ун хадуб. Дида 
гъов щибаб къоялъ вихьулаан, жив 
гьедигIан хиянатаб ва хIалихьатаб 

къагIидаялъ чIвазе бегьулин абураб 
жоялда киданиги щаклъицин гье-
сул букIинчIо. Дида гьесул тушба-
биги рагIичIо, живго цIунун цадахъ 
чагIи лъейги гъосда рекъечIеб ва 
тIадагьаб ишлъун бихьулаан. Гьев 
чIвазе бокьаразе, кидаго рагьун хал-
къалда цеве хьвадулев чи вукIана. 
Гьесда жиндир тушбабилъун рихьу-
лел чагIиго рукIинчIо, гъосда лъачIо 
жеги дунялалда хIинкъарал ва 
хIалихьатал гIадамал хутIун рукIин. 
РукIун руго гьел, хIукуматалъ ва 
ихтиярал цIуниялъул органаз инса-
насул гIумруги, къадруги, хIалхьиги 
цIуниялдаса ана Дагъистан. Щибаб 
анкьалъ гъаримал магIарулазул ро-
сабалъе рачIунел руго жаназаби, 
шагьаралда къаркъалабазул гохIал 
лъугьинчIеб къо унеб гьечIо. Щибха 
хутIараб нахъе, тIадехун рехсарав 
бахIарчиясул наслуялъе ва гьудул-
забазе? Къисас. Нахъойги къисас. 
Гьал ургъичIого абулел тIадагьал 
рагIаби гуро. 

Шамилил хасият лъалел бо-
кьарав районцояс къотIила гьеб 
хIукму ва жиндирго квералъ чIвазе 
нахъе къаларо гьедигIан хиянатаб 
ва хIалихьатаб иш гьабурав чи.  
Цин мухIкан гьабизе ккола, лъида-
са гьеб бачIун бугебали ва хадуб 
хIалтIизе кколел руго шаргIалъул ва 
гIадаталъул нухда. 

Закон ва хIинкъигьечIолъи 
цIунулареб пачалихъалда бищунго 
ритIухъав диванчилъун хутIулев вуго 
Калашников. БатIияб нух жакъа би-
хьулеб гьечIо. 

Бихьинчилъиялде 
босараб ишан

Гьедин байбихьараб макъа-
лаялда жанир руго гIахьвалазе 
данде кколарел гIемерал гье-
ресиял хIужаби, гIантал жал. 
Гьеб макъала цIалидал тIоцебе 
бачIунеб буго гьадинаб суал: 
Щай магIарулазул газеталъ 
кIаралазул рахъ ккун гьединаб 
дагIба-рагIиялде гIадамал ра-
чунеб материал къватIибе бич-
чараб?- абураб. ТIаде жоялъе 
газеталъул тIоцебесеб гьуме-
ралда ГIахьвахъ райадмини-
страциялъул бетIер, ИсмагIил 
МухIамадшариповасул суратги, 
гьенибго гьев инжит гьавулеб ре-
дакторасул комментарияги буго. 
ИсмагIилил жавабал гьечIел ре-
дакторасул суалалги лъун,  гьелъ-
ул хадусеб гьумералда  бахъун 
буго гьеб макъала  цо кIудияб 
М. АхIмаднабиевасул суратги 
лъун. КIиявго ващад гьавун вугин 
жиндеца абураб  батила гьелъул 
магIна.

ИсмагIил  МухIамадшарипо-
вас редакторасул комментари-
ялъеги, гьес кьурал суалазеги 
жаваб жинцаго кьезе батила. 
Гьелда гьоркьове дун лъугьи-
ларо,  амма  М. АхIмаднабивас 
хъвараб  чIанда хабаралъе дица  
жаваб кьела. Щайгурелъул щи-
баб рагIи кIаралазе бокьухъе кьун 
буго гьеб макъалаялда, цониги 
гIахьваласул пикруги цIехечIого. 
РитIухълъи хIажат батани, бицеха 
киназдаго лъазе, щал ругел гьеб 
ракьул суал тIубазе тIаде босарал 
чагIи, щай хIукуматалъул вакилза-
базулги  кIаралазул ресалда ругел 
чагIазулги цIарал рахчарал? Щай 
гурелъул  митингал гIуцIулелги, 
гьезие  балъго дирижерлъи гьабу-
леги  цого чагIи рукIиналъ. Гье зул 
цIаралги кин рахчаниги, хIамил 
гIундул гIадин, рикIкIадаса ри-
хьула. Гьезул цо-кIигоясулгIаги 
цIарал рехсечIого бегьиларо: 
Му хIамадзагьид Муслимов ва 
Риз ван ГъазимухIамадов. Цояв 
да гъистаналъул Парламенталъул 
депутат, цогидав дагъистаналъ-
ул хIукуматалъул бетIерасул 
за мес титель. Гьелги руго Ма-
хIачхъалаялда чIарал цIакъго 
ресалда ругел кIаралал. Гьезул 
руго цогиги гIезегIан ресалда 
ругел чагIи. ГIахьвалазул Зо-
ноб кIкIалахъ бугеб ракьул 
суалги багьанаялъе ккун, цо 
хасал чагIаз ричIчIизе захI-
матал, хIажат гьечIел хIа ял 
гьарулел руго рищиязде за-
ман гIагарлъарабго.  М. АхIмад-
набиевас Исма гIил Му хIа-
мадшарипов гIайиби яв лъун ви-
хьизавуниги гьел хIаязул «асли-
ял хIада ру хъа би» цогидал руго. 
Риз ван Гъа зимухIамадовасеги  
ва Му хIа мадзагьид Муслимо ва-
сеги къва ригIун буго жидерго 
чи тезе ИсмагIил МухIа мад ша-
ри повасул тахбакIида.

 Россиялъул законалъул ва  
хIукуматалъул цIаралдаса гIахь  ва-
лазе квалквалал гьаризе хIа ракат 
бахъулеб буго гьезги, гьезда релъ-
лъарал тIад ругел хIакимзабазги. 
Коммунистазул заманалдаги 
букIана гьедин, гьанжеги хIаракат 
бахъулеб буго гьединабго поли-
тика гьабизе. Гьедин батичIони, 

щай бегьу лареб дагъистаналъ-
ул  пре  зидент  МухIамадсалам 
Му  хIа   ма довасги, дагъистана-
лъул хIукуматалъул бетIерасул 
за меститель Ризван Гъа зи му-
хIа мадовасги, дагъистаналъ-
ул парламенталъул депутат 
МухIа мадзагьид Муслимо вас-
ги гIахьвалазул Зоноб кIкIа лахъ 
спорткомплекс баялъе квер-
бакъулареб ГIумар Мурта за гIа-
лиевасе  кумек гьабизе? Гьес 
гьезие «откат» кьезе инкар гьа-
бун батила. Къого сон балеб буго 
гьеб спорткомплексалъул бицу-
неб. Дида бихьана гьеб спорт-
комплексалъе бахъараб проект. 
Гьеб проекталда рекъон дворец 
спорталда аскIобго базе ккола 
тIад тIoкъараб бассейн, гости-
ница,  аэродром ва цогидабги. 
Дида бичIуларо, щиб кваквал 
бугебали кIаралазе гьеб спорт-
комплексалъул? КIаралазул «лоб-
бистал-вакилзаби», бетIерлъуда 
Ризван ГъазимухIамадовгун ва 
МухIамадзагьид Муслимовгун  
президентасе хIелун руго, «гIодоб 
наку чIван магIу  чвахулаго», 
ИсмагIил МухIамадшариповас 
гьеб ракьул суалалда тIаса гьа-
бураб хIукму  хисизабизе кко-
лин абун. Гьес кIаралазул ракь 
гIахьвалазе кьолеб буго абун, гье-
ресиги жубан буго тIаде. ГIахьвахъ 
райадминистрациялъул бетIерас 
мекъаб хIукму гьабун батани, щай 
гьеб суал судалда тIубалареб? 
Щай гурелъул гьеб ИсмагIилица 
гьабураб хIукму гуро, гьеб буго 
райсобраниялъ гьабураб хIукму, 
районалъул бетIерасги республи-
каялъул ракьазул гIадлу гьабулел  
идарабазги тасдикъги гьабураб. 
Нилъер гIадлу-низам лъалел 
цIаларал  цIодорал кIудиял чагIаз 
абула: «ТIад вугев хIаким кинав 
ватаниги гьесде мутIигIлъизе 
кколила», - ян. Щайгурелъул 
Алла гьасул хIукму гьечIого гьев 
чи гьеб бакIу-тахида кколарелъ-
ул. Щай жакъа МухIамадзагьид 
Муслимовас ва Ризван Гъази-
мухIамадовас ГIахьвахъ райо-
налъул бетIерасде данде, митин-
галги гьарун, гIадамал дагIба-
рагIиялде тIамулел ругел? 

ГIахьвалаз гьаричIогури ми-
тингал, хIеличIогури президента-
се. ГIахьвахъ райадминистраци-
ялъул бетIерлъун, хIилла-макруги 
гьабун, кIаралав «вищидал», 
тIаде жоялъе гьебго заманалда 
гьединго «вищана» кIаралав дагъ-
истаналъул парламенталде депу-
татлъун ва гьезулго чи вукIана 
райсобраниялъул председатель-
лъунги. Аллагьасе бокьараб гу-
рони кколарин абун гIахьвалал 
сабруялда чIана. Цо сон хутIун 
буго цIиял рищиял гьаризе, сабру 
гьабизе ккела кIаралазги  гьеб за-
ман тIаде щвезегIан.

ГIахьвалазул хъулухъ-ишаз-
да, бизнес-комерциялда ругел 
чагIазда гьоркьор гьечIо рагьун 
бугеб жо бадиб абулел чагIи. 
ХIакимзабаз хIукуматалъул 
хъулухъалдасан нахъ рахъ-
илин хIинкъун ратила. ЦохIо 
гIахьвалазул вугев цевехъан 
ГIабдула ХIажиевги дагъи-
станалъул парламенталде де-

КIаралазул    

«29 июлалда Дагъистаналъул хIукума-
талъул вакилзабазги гьарун, нахъ 
бахъана КIаратIа росулъ тIобитIизехъин 
букIараб митинг. Гьез  гьоркьоб  лъе-

зе кколаан, росдада дандги бачIого, райадминистрациялъ  
жиндирго кверщаликье  бачараб кIаралазул ракьул суал. 
Документазда рекъон, гьелъул къадар 309 гектар буго, 
гIадамаз бицухъе – 600 га буго. Жидеца кватIичIого  тIубалин 
гьеб суал, бегьулеблъун батани, къватIире рахъунгеян абун 
буго гьезда хIукуматалъул вакилзабазги МахIачхъалаялда 
чIарал рес бугел кIаралазги», - ян хъвалеб буго  цIи рагьа-
раб «Миллат» газеталда журналист Зульфия ХIажиевалъ 
КIаратIа росулъа политикиял хIаязул хIаракатчи МухIамад 
АхIмаднабиевгун гьабураб гара-чIвариги хIисабалде бо-
сун.  

1

ХIалтIул кабинеталда

Азербайджаналда Дагъистаналъул хIукуматалъул делегация

цlуралъухъ – цlун 

путатлъун ккезе виччачIо Ризван 
ГъазимухIамадовас ва МухIамадзагьид 
Муслимовас хIилла-макруялъул 
хIаялги гьарун. ГIабдула депутат-
лъун вукIаравани жакъа нилъ гьеб 
ракьалъул суал сабаблъун  дагIба-
рагIигIиялде ккелароан. ГIахьвахъ рай-
администрациялъул бетIер ИсмагIил 
МухIамадшариповасги гьел рищияз-
да Ризван ГъазимухIамадовасул ва 
МухIамадзагьид Муслимовасул рахъ 
ккуна кIкIаралал рази гьарулев вукIун. 
ХIалтIудаса рахъулел гIахьвалал руго. 
Жал къварид гьарулел ругин абун 
митингал гьарулел ва гIарзаби хъва-
лел цо хасал кIаралазул чагIиги руго. 
Районалъул прокурор гьезул,  райо-
налъул избиркомалъул председатель 
гьезул, районалъул «Россельхозбанк» 
гьезухъ, райадминистрацияда бу-
геб ункъо управлениялъул началь-
никал гьезул, районалъул военкома-
талъул начальник гьезул, цохIо вугев 
ТIадмагъилъ росулъа районалъул ми-
лициялъул начальникасул бакIалдаги 
гьез жидерго чи ккезавулев вукIана 

переаттестацияги багьанаялъе ккун, 
амма гьеб гьезда кIвечIо кигIан хIаракат 
бахъаниги. Бажарани кватIичIого 
ИсмагIил МухIмадшариповги хисила 
гьез. ГIахьвахъ районалъул бетIер цин 
жив гIахьвалав вугин, хадув лъугьун 
аварав вугин, гьанже лъугьун жив ин-
тернационалист вугин абун кIаралазда 
нах бахулев вуго.  «КIалдиб килищ бе-
гьани квералдасаги махIрулъизе бе-
гьула», - ян бицен буго магIарулазул. 
Гьанже бичIчIун батила ИсмагIилида 
лъица кинал хIаял гьарулел ругелали. 
Цо сантиметралъгIаги кIаралазул ракь 
лъиениги биччазе гьечIин кIалъан вуго 
депутат МухIамадзагьид Муслимов 
цо данделъиялда. Цинги ИсмагIил 
МухIамадшараповас мун кIаралазул 
гурев тIолго ГIахьвахъ районалъул 
депутат кколин абидал, ГIахьвахъ 
райадминистрациялъул бетIерасе 
гьес кьварун жаваб кьун буго,  жив 
тIоцеве «КIаратIа» обществоялъ-
ул председатель вугин абун. Гьесда 
рекъараб букIина гьесул хадусебги 
гали, депутатлъиялдаса инкар гьабун 
чIани, жив «КIаратIа» обществоялъ-
ул председатель вугинги абун. Гьеб 
гьесда бажаричIони, гIахьвалазги бай-
бихьизе ккела гъулбасал ракIаризе, 
кIаралазулго гIадин, гIахьвалазулги 
ихтиярал цIунуларев депутат жидееги 
къваригIун гьечIин абун.

Аллагьас бихьизабила  киназдаго 
хIакимасул  бажариги, махщел-гьунар-
ги  ва къосаразда шаригIаталъул нух-
ги.  ИншаАллагь.

Дир пикруялда ракьул суал 
митингал гIуцIун, гьелда сверухъ 
хIакимзабаз хIаял гьарун тIубазе тезе 
бегьиларо. КIаратIа ва ТIадмагъилъ 
росдал жамагIаталъ, шаригIаталда 
рекъон, тIубазе тезе ккола гьеб ра-
кьул суал. Киназдаго гьанже бичIана, 
ракьул суал рищиязда хухараб букIин. 
КIаралазул  росдада данд бан букIун 

батичIони, гьеб ракьул суал гьединго 
данд бан букIинчIо ТIадмагъилъ рос-
дадаги. ТIадмагъилъ росдал админи-
страциялде гъорлъе унеб Кванкъеро 
росдал гIадамазул ккола гьеб ракь 
хIакъикъаталда, шаригIаталда рекъон. 
КIаратIа росу 7-8 километралъ рикIкIад 
буго гьенисан, амма Кванкъеро росо 
аскIобго буго. ТIаде жоялъе церего 
рарал бокьал, кулаби руго Кванкъеро 
росдал гIадамазул гьенир. КIаралаз 
кинав «бажари» бугев хъаравул таниги 
гIахьвалазул гIи-боцIи букIуна гьениб. 
ХIуригаталъул заманалда ТIадмагъилъ 
росдал дибирлъун вукIарав  Денчиев 
ХIажидибирица  Зоноб щвезабулеб 
букIун буго жиндирго чу. Гьев гIелму 
цIаларав КъахIиса ХIасан устара-
сул (къ. с.) мурид вукIун вуго. Цо ну-
халъ кIаралазул хъаравулас, нахъе 
къотIулаго, гьеб чу  цо гохIдасан гъор-
кье бортун хун буго.  Гьев хъаравулас-
даса гIакIа бахъизе къотIун буго су-
далъ, амма шаригIаталда рекъон,  гьеб 
бецIизе ккола жиндие абун лъазабун 
буго гьес. Гьелдаса хадуб, 1937 соналъ 

мацIихъабазулги хIакимзабазулги 
хIилла-макру бергьун,  гьевги цоги-
далги  нижер росдал жамагIаталъул 
диниял хIаракатчаги туснахъ гьарула 
ва гьенисан тIад руссуларо. Аллагьас 
алжан насиблъаги гьезие киназего.

КIаралазул шаригIаталъул нухдаса 
хьвадулел диналъул вацаз,  гьеб Зоноб 
бакIалдаса бачIараб хайир рокъоб 
биччалеб букIинчIо, гьеб чияр ракьал-
даса щвараб давла жидее хIалалаб 
букIуларин абун. Гьездасан мисал бо-
сун хьвадизе ккола нилъ жакъаги. 

ХIакъикъат лъазе бокьарасе жеги 
гьеб бакIалда гIахьвалазул риххарал  
басриял кулаби руго.  КIаралазул кол-
хоз гIуцIун хадуб бараб цохIо ферма 
гурони гьечIо  гьениб, гьебго бакIалда 
цебе ракьулъ бараб гIи-боцIи жаниб 
гъолеб бокь букIун буго гIахьвалазул. 
Гьединго  гьеб бакIалда ругел иццаз-
да, нохъабазда, гьенисан аскIосан 
чвахулеб лъаралда гIахьвалазул 
мацIалда цIунун руго цIарал. Ниж 
школалда цIалулаго историялъул 
мугIалим ГIисаханов Хъарчигъаница 
гIемер рачунаан Зоноб экскурсиялъе. 
Гьес бицунаан 1877 соналда  Зоноб 
кIкIалахъ кин гIахьвалал гъазаваталда 
рагъаралали, рикIкIен гIемераб гIурус 
пачаясул аскаргун. ХIуригаталъул за-
маналдаги кинаб захIмалъи бихьараб 
гIахьвалазда ХIоцоса Нажмудинил 
аскараздаса Зоноб кIкIал  цIунулаго.

 Жакъа гIахьвалазе бокьун гьечIо 
ракьал сабаблъун мадугьалихъ ругел  
кIаралалгун дагIба-рагIиялда рукIине, 
хIажат буго ритIухълъи, амма  М. 
АхIмаднабиевас бицунеб чIандаялда 
гIахьвалал кидаго разилъуларо. Гьес 
хъвалеб буго: «ГIахьвалал ккола  8  
абураб гIасруялда хундерил Илълъа 
росулъа рачIарал чагIи. Хазаразул 
ханзабазулги Суракъат ханасулги 
зулму хIехьезе кIвечIого, жал ну-
жер ракьалде риччаян гьарун рачIун 

рукIун руго гьел. Гьедин гьабураб 
лъикIлъи квешлъиялде сверизаби-
зехъин бугоха гьанже рахъун. Гьеб 
ракь къваригIун ункънусго соналъ 
цебе хундерилги гъазигъумекдерил-
ги ханзабазул аскаразде данде рагъ-
улаго гIахьвалазулги, гъазигъумек-
дерилги, гьидерилги, тIиндисезулги 
гIезегIан чияс би тIуна гьеб 
бакIалда. Цинги Дагъистаналдасаго 
гIалимзабиги данделъун гьеб 
дагIбаялъе ахирги лъуна. Гьанжейин 
абуни, цIи гьабизехъин буго доб-
го дагIба. ГIадамазда гьоркьор 
харбал руго гьеб ракь ИсмагIил 
МухIамадшариповасего гIадин, 
гIезегIан чанта биццатал гIадамазе 
къваригIун бугиланги. БитIараб -гье-
реси лъаларо, анлъгониги гамаги, 
рестораналги, цогидабги жиндир 
бизнес Россиялда бугев ГIахьвахъ 
районалдаса ГIумар МуртазагIалиев 
абурав чиясе къваригIун рагIулила 
доба кутакаб спорткомплекс базе. 
Нилъер спорталъул министр Арсен 
МуртазагIалиевасул гьудул вугин 

абула гьев.  Амма лъица лъилгун 
къотIи гьабун батаниги щибха, ниж 
чIаго рукIаго гьеб ракьалъул цо 
метр чияе кьезе ракIалда гьечIо 
нижеда»,-ян. 

М. АхIмаднабиев я историк 
гуро, я  гIалимчи гуро, гьев вуго 
гIумруялъго милициялда хIалтIарав 
чи, гьес хъвалеб жоги лахIчIегIраб 
гьереси буго.  «Магмус» фирма-
ялъул генералияв директорас заказ 
кьун букIун буго цо ЦIумадаса хъва-
дарухъанасе кIаралазул наибзаба-
зул хIакъалъулъ тIехь хъвазе. Гьес 
гьел реццун, гьитIинаб кIодо гьабун 
хъвачIеб мехалда, МухIамадзагьидица  
гьеб тIехь нахъе босун буго  жинди-
его данде кколеб къагIидаялъ хиса-
баси гьабун  къватIиб биччазе. Щиб 
лъалеб гьенисан хъирщарал гьерсал 
ратизеги бегьила гьел. ГIахьвалазул 
некIсияб ва бечедаб тарихалъул би-
цун, гьезул гIумру-ящавалъул, рахьдал 
мацIалъул, гIахьвалазул росабазул 
бицун хъварал  гIезегIан тIахьал руго. 
Дагъистаналъул гIелмияб централда 
хIалтIулел гIалимзабаз  хъваралги, 
гьединго руго тIахьал, I0-I5 соналъ тIад 
чIун батIи-батIиял учреждениябазул 
архиваздаса документалги тIалаб гьа-
бун, гIадатиял гIахьвалаз хъваралги. 
Гьел тIахьазда хъвалеб буго гIахьвалаз 
тIадмагIарухъ азар-азар соналъ цебего 
гIумру гьабулеб букIун бугилан абун. 
Дагъистаналъул цогидал къавмазулго 
гIадин, гIахьвалазулги букIун буго ха-
саб жамгIияб гуцIи. М. АхIмаднабиевас 
хъвалеб жо чIанда букIин бичIула цо 
дагьабгIаги пикру гьабулев  чиясда. 
Зоноб кIкIалахъ бугеб гьеб ракь хъакъ-
икъаталда, шаригIаталда рекъон, 
гIахьвалазул ккола. Аллагьасул хIукму 
букIун ккарал руго севернияб рахъалъ-
ул гIахьвалал Зоноб кIкIалахъе азар-
азар соналъ церего. КIаралазухъа  

гIахьвалаз изну щибизе босизе кколеб 
букIараб кIаралал гьеб заманалда гур-
жиязул ракьалда гIумру-яшав гьабун 
рукIиндал. Цо-цо къосарал дагIба - пит-
на бекьулел чагIаз гурони гьеб ракь, 
шаригIаталда рекъон, кIаралазул бу-
гин кидаго абуларо. ХIакъикъаталда 
кIаралазухъе гьеб ракьалъул цо бутIа 
колхозал гIуцIулеб заманалда гурони 
щвечIо. Гьелъул хIакъикъат лъалел 
чагIи жеги чIаго руго. ТIадмагъилъ 
росулъа  Цвакиколо авалалдаса 
КIаратIа росулъе гочун вуго Иразхан 
абулев чи жиндриго агьлу-хъизан-
гун. Гьесул наслуялъул чагIи жакъаги 
КIаратIаги ТIадмагъилъги гIумру гьабу-
лел руго. Гьез кидаго жал гIахьвалал 
рукIиналдасан инкарги гьабичIо, гьез-
да киназдаго гIахьвалазул мацIги лъа-
ла. Колхозал гIуцIулел заманалда, цо 
росулъа цогидаб аскIоб бугеб росулъе 
чи гочунеб мехалда, гьесул ихтиярал-
да бугеб ракьги гьеб колхозалъул ба-
лансалде буссинабулеб букIун буго, 
амма хIурият ккезегIан  цебе букIараб 
гIадаталда рекъон, росу тун цогидаб 
бакIалда гIумру-ящавалъе унев чиясе 
ихтияр букIун гьечIо жиндирго ракь цо-
гидаб росдал ихтияралде кьезе. Гьес 
гьеб ракь яги бичизе кколеб букIун буго 
гьебго росулъа чиясе яги гьеб росдал 
жамагIаталъул ихтияралда тезе кколеб 
букIун буго. Коммунистазул заманалда 
шаригIаталъул законал рукIинчIелъул, 
гIадамазда гIайиб щиб? Аллагьги 
кIочараб, зулмуги бергьараб доб за-
маналда цIакъ дагьазда гурони кIвечIо 
нафсалъул рацIцIалъи ва ритIухълъи 
цIунизе. Аллагьас алжан насиб гьабун 
батаги гьезие. 

1877 соналъ Зоноб ккIалахъ гIурус 
пачаясул аскаралгул гIахьвалазул гъа-
зизабазул кутакаб, гIемераб би гIодоб 
тIураб рагъ ккун буго. КигIан цо-цо 
кIаралазе бокьичIониги, Зоноб ккараб 
рагъул бицун доб заманалъго ТIукитIа 
росулъа гIалимчияс хъвараб къасы-
да «ХIакъикъат» газеталдаги бахъун 
букIана. Нусгоялде гIагарун гIахьвалав 
шагьидлъана гьеб рагъда. Чанго 
гIахьвалазул росу ва кулаби рухIана. 45 
гIахьвалав туснахъ гьавун Сибиралде 
витIана, гьезул гIи-боцIи талавур гьа-
буна, хутIарал гIахьвалал, пачаясул 
тIадчагIазул зулму хIехьезе кIвечIого, 
гочун заманалъе мугIрузде ана.  
КIаралаз гьеб гъазаваталда гIахьаллъи 
гьабичIо, пачаясул тIадчагIазул рахъ 
ккуна.. Гьелдалъун гьезие хайирги кка-
на: Тархо лъаралъул квегIаб рагIалда 
бугеб гIахьвалазул ракьалъул цо бутIа, 
хIакимзабазул хIилла-макру бергьун, 
ккIаралазул наибасул ихтияралде 
щун буго заманаялъе  гьебго 1877 
соналда. Гьединабго къисмат ккана 
гIахьвалазул Тархо мегIералъулги. 
ХIоцоса Нажмудинил инсуе,  Доногъое 
гIурус пачаясул хъулухъалда вукIун 
гIахьалазул Тархо мегIерги щун буго 
заманаялъе, добго 1877 соналда. 
ГIахьвалазул фольклоралда гIемерал 
руго лъугьа-бахъинал Доногъолги 
гIахьвалазул гIолохъабазулги ккарал. 
Гьелдаса хадуб хIурияталъул заманал-
да Зоноб кIкIалги ва Тархо мегIерги 
тIубанго гIахьвалазул ихтияралда 
букIана. Гьеле тарихиял, мухIканал 
хIужаби.

 ГIанди округалъул бетIерлъун 
цIар рагIарав багьадур Шамхал 
СалихIов  вугеб заманалда,  лъи-
даниги гьеб ракь кIаралазул бугин  
рагIун абизецин кIолеб букIун гьечIо. 
Гьев чIван хадуб гIахьвалазул гьоко 
гъоркье гирана: цIаларал, гIелму лъа-
лел гIадамал мацIихъабазул хIилла-
макру бергьун, цоял туснахъалде, цо-
гидал ГУЛАГалъул лагеразде ккана. 
Райцентр КIаратIе бахъана ГIахьвахъ-
штабалдаса. ХIакимзабазул зулму 
тIадеги цIикIкIана. Гьанже коммунистал 
хисун «демократал» рачIана. Колхозал 
рихана, магIишат загIиплъана, амма  
хIакимзабаз гьабулеб хIилла-макру 
тIагIичIо. ШаригIаталъул нухда  ругони  
гьезда киданиги кIвезе гьечIо нилъ-
еда гьоркьоб тушманлъи ккезабизе. 
Аллагьас цIунаги нилъ хIакимзабазул 
хIилла-макруялдаса. Васалам  ва ка-
лам.

МАКЪСУД ХIажиев, 
«Ашвадо»  газеталъул редактор

 «вакилзабазе» жаваб

спортнизам цlуни

Агентствоялъе гьеб ин-
формация кьурав чилъун-
ги Балахьуниса школалъ-
ул мугIалим Расул Шарипов 
вукIана вихьизавун. Расулица 
«Миллаталъеги» тасдикъ гьа-
буна гьебго баян. Амма абуна 
журналистас мекъи хъван бугин 
жинца бицараб жо. Чанго сагIат 
гьоркьоб ун гьеб рогьалилъ 
Унсоколо районалда ккараб 
чIвай-хъвейги хасаб операция 
байбихьиги жубазабун бугила. 

Балахьунире аскариял гьеб 
чIвай-хъвей ккунилан рачIарал 
чагIи рукIанадайин гьикъидал, 
Расул Шариповас гьадин жаваб 
кьуна: 

- Гьелда бараб жо батиларо 
гьеб, гIезегIан ургъун гьабураб 
жо батила. Доб чIвай-хъвей 
сардилъ сагIат цоялда ккана. 
Аскариял ункъгоялда рачIана. 
Гьеб заманалда жаниб добгу-
нияб техникаги авиацияги ро-
сулъе рехизе хIал кIолароан.   

Аскариял росулъе рачIиналъе 
гIиллаги лъалеб гьечIоан белехь-
дерида. 

«Рогьалихъ рахъун 
магIарде рагъулаб техникаги 
лъун, бомбаби рехизе, кьвагь-
дезе лъугьана гьел. Гьедин 
гIадамазул рукъзабазул 
цIурдул гъурарал, къададаса 
кафель гъурарал хIужабиги 
ккана. Нижер чагIи битIун 
рогьалил какда мажгиталъ-
ур рукIана гьеб заманалда. 
Цинги радал байбихьанаха 
росу рагIалда рагъулаб тех-
никаялъул кIудияб колоннаги 
чIезабун», - ин бицана Расулица. 

Амма ДРялъул МВДялъ тIу-
бан гьереси гьабуна Балахьу-
нире аскариял рачIиналъулги, 
гьез гьениб кьвагьа-гIанхъи гьа-
биялъулги бахъинабиялъулги 
баян. Масала, «Миллаталъе» 
гьадин бицана гьеб идараялъул 
пресс-хъулухъалъул нухмалъу-
лев Вячеслав ХIасановас:

- Хасаб операция яги 
гьелда релълъараб цогидаб 
кинабгIаги тадбир тIобитIичIо 
гьениб. Унсоколо районалда 
анкьго чи чIвараб хIужа ккун 
хадуб, гьенире халкъ бакIаризе 
лъугьиндалин добе ОМОНго 
битIараб. Балахьуни росдада 
гIагарлъухъ рихьарал колон-
наби ратизе руго Болъихъехун 
унел рукIарал аскариязул 
транспорт. Туннель къанлъи-
дал бугеб, гьениса свери босун 
унел рукIун ратила.   

Халкъалда гьоркьоб цо 
ккураб пикру гьечIо ахираб за-
маналда республикаялда кко-
лел кьвагьа-гIанхъиязда тIаса. 
Масала, гIемерисеб мехалда 

рагIизе бегьула Жунгуталдаса 
Дадаев Дадал гIадинаб пикру. 

- Дир хIисабалда, 
Чачаналда гIадин халкъги 
цоцалъ базабун ЧП (чрезвы-
чайное положение) лъаза-
бизе, цинги гьелдаса хадуб 
тIубанго аскариял жанире 
гъезе къваригIун буго гьазие. 
Балахьуниб бугеб халкъги аз 
абухъе чIолеб батилароха! 
Гьедин гьел гIодоруссинаризе 
къваригIун батила азие. Нижер 
умумуз бицун лъала дида гье-
зул хIакъалъулъ. ГIезегIан ди-
нияб гIелму лъалел чагIи жаниб 
гIураб росу буго гьеб. Кинабго 
гIала-гъважаги вагьабиязде ба-
леб буго. Рохьахъ ругел чагIиги 
гьал хIакимзабаз къваригIара-
кватIабги кьун чIезарурал 
чагIи руго. Терроралда дан-
де рагъ баралъухъилан 
Москваялдаса хIалхьезегIан 
гIарац бачIунеб бугелъул гье-
зие. Цоцаз цоцазда бицун 
лъачIого хутIуларелъул гъо-
динаб жо. Чанги омоналъ-
улаз абулеб рагIана хасал 
операциял тIоритIаралъухъ 
гьезие щолебщинаб гIарцул 
хIакъалъулъ. Жанив чи гьечIеб 
гIадинаб минаги биххизабун, 
цониги жаназаги цадахъго 
ярагъги рехулеб буго гьенибе 
жанибе, цинги ахIдолел руго 
жидеца боевикал чIванилан. 
Рохьазда бугеб халкъ кинабго 
лъала ФСБялдаги МВДялдаги. 
НекIого тIагIинарулаан 
гьез гьел жидеего хайир 
букIинчIебани. 

Гьанже цIияв минис-
трги тун вуго МВДялда. 
РацIцIадалщинал чагIиги на-
хъе рехулел руго гьениса. 
Масала, УСБялъул началь-
никлъун вукIарав ХIабщиса 
МухIамад. Киналго милицаби 
хIинкъулаан гьесдаса. Гьале 
гьанже нахъе витIун вуго. 
Гьедин буго киса-кибго. Данде 
кIалъарал чIвазеги чIвалел 
руго.

Балахьунире аскариял 
рачIиналде тIадруссани, 9 ав-
густалъул къаси мехалдаса 
нахъе гьеб росдада аскIоса 
гIебеде бакIалъул хал гьабулел 
рукIанин закон цIунулел идара-
базул хIалтIухъабиян хъвалеб 
буго хIукуматалъул рахъккураб 
информация тIибитIизабулеб 
«Дагъистан» РИАялъул сай-
талда. Унсоколо ккараб чIвай-
хъвеялъ гьенирги гъалмагъирал 
гьарилин хIинкъи бугила. Амма 
чIвай-хъвей Унсокололъидал 
ккун бугеб, гьединлъидал аска-
рал Балахьунир щай рукIине кко-
лелали бичIчIуларо. 

Ахирисеб ахIи-хIур бахъана , «Анжиялъ» цIар рагIарав футболист 
Жирков Юрий «восидал». Керимовас гьев «восана» «Челси» клубалъе 
13 млн долларги кьун. Халкъазда гьоркьосеб футболалъул чемпиона-
тазда Жирков цеве вахъуна Россиялъул къокъаялда гъорлъ. Гьев кко-
лаан гьеб къокъаялъул аслияв футболистлъунги. Я «Зенит» клубалъул, 
я ЦСКАялъул къотIи-къай гьесие рекIее гIечIо, Керимов Сулейманилгун 
гурони. Щайгурелъул гьес гьесда квер цIалтараб гIанасеб гIарац бихьи-
забидал. ТIоцебе абулеб букIана Жирковасухъ 30 млн доллар кьезехъин 
бугин, амма 13 млн долларги лъикIаб гIарац бугин рикIкIуна футболалъ-
ул экспертаз. Жиндир заманалда миллиардер Абрамович Романица 
жиндирго «Челси» клубалде Жирков 16 млн долларги кьун «восана».

Интернет-форумазда хъвалеб бугоан, Керимовас гIемер гIарац хве-
забулеб бугин «Анжиялда» тIад. Гьелъие бичалеб гIарцул бащалъигIаги 
щайила гьес бичалареб Дагъистаналда ругел масъалаби тIуразе.

Унсоколо чIвай-хъвей  ва
Балахьунире рехарал аскарал

9 августалъул рогьалилъ Унсоколо районалъул Балахьуни 
аскарияз хасаб операция тIобитIулеб букIиналъул баян 
гьереси гьабулеб бугоан «Кавказский узел» агентствоялъ-

ул сайталде батIи-батIиял чагIаз ритIарал комментариязда. 

« А Н Ж И » – 
сентябрь моцIалде ишангун

«Анжи» клубалда сверухъ ахIи-хIур унеб буго Россиялъул 
интернет-сайтазда. Жиб-жиб анкьалъ информациялъ-
ул алатаз лъазабулеб буго гьеб клубалде цIар рагIарал 
футболистал росулел ругилан. Гьединго гIемерисез 

хъвалеб буго, багьаял футболистзда тIад миллиардал хвезарулев 
вукIинчIого, дотацияз хьихьараб республикаялъе кумек гьабулев 
щайин вукIунарев «Анжиялъул» хважаин – миллиардер Керимов 
Сулейман. 

5



Гьеб идара лъугьана жазаялъулаб гIуцIиялъул загьрояб 
гъотIол тIабигIияб гIаркьеллъун. «Вождасул» бихьиза-
биялда рекъон  хъвадарухъаби сверана партиялъул гьа-
кибурдузда кьурарал буравмагIазде. 

 Хъвадарухъабазул цолъиялдаса нахъе ин – гьеб ккола 
зулму-хIалалда, хIила-рекIкIалда  данде къеркьеялъул  
къагIидабаздаса цояблъун. Дица гьеб гали  тIамулеб 
буго Дагъистаналда  жаниб  тIибитIун  бугеб такъсир-
чилъиялде жамгIияталъул пикру буссинабиялъул  мура-
далда. 

адабияталъул тарих

Дун унев вуго ножода  гьоркьо-
са, ай хъвадарухъабазул цолъиял-
даса (союзалдаса) нахъе. ЦинтIаго 
вахъун гьабураб хIукму гуро дир 
гьеб. Гьеб буго гIемерал  саназ  
тIаса ричIичIел дирго  ургъалаба-
зул  ахирисеб  хIасил. Адабияталъул 
ишалде тIуванго вуссаралдаса на-
хъе кIикъогоялдасаги цIикIун  санал 
ана дир. Жеги цIалдохъанлъиялда 
вугеб  мехалъго рахъана дир аса-
рал  басмаялда.  1965 абилеб со-
налда  лъугIизабуна адабияталъул 
институт.  Гьелдаса  нахъе вукIана  
СССРалъул  хъвадарухъабазул 
цолъиялдаги. Гьеле гьеб заманал-
да (60 абилеб соназда) байбихьана  
советияб империялда  жаниб  хиса-
басиял загьирлъизе. Амма гьебщи-
наб  заманалда дида дандчIвачIо 
цохIониги  хъвадарухъан-дагъиста-
нияв коммунистазул зулму-хIалалда  
дандени  киса чIолев, гьеб бец-
цуларев, гьелда  тIадрекъоларев, 
гьелъие къулуларев. Гьеле гьеди-
наллъун гурони хъвадарухъаби 
лъугьине ресги  букIинчIо, щай  гу-
релъул  хъвадарухъабазул  цолъи 
– гьеб букIана лъеберабилел саназ-
да бищунго  коммунистазул  зул-
му хIалакараб, жодорго халкъазде 
данде гьез унго-унгояб къачагъ-
лъи билъанхъизабураб, гIаммаб 
магIишаталде руссине кколиланги 
абун, кодоса кинабго  буголъиги на-
хъе бахъун, киналго  лагълъиялде 
сверизарураб заманалда  пагьмугун 
лъай ва гIакълугун пикру бугел нап-
саздаса жодоего  пайда басизелъун 
гIуцIараб  идара. Гьеб идара лъугьа-
на жазаялъулаб гIуцIиялъул загьро-

яб гъотIол тIабигIияб гIаркьеллъун. 
«Вождасул» бихьизабиялда рекъ-
он  хъвадарухъаби сверана пар-
тиялъул гьакибурдузда кьурарал 
буравмагIазде. Хъвадарухъабазул  
гьеб цолъи кидаго букIана ва гьаб  
жакъаги буго далайчагIазе ахлъунги 
пагьмучагIазе хоблъунги. 

Жазаялъулаб гIуцIиялъул пача-
лихъалъ «адабияталъул рохьдол» 
гIаммаб жанахIалъуве  ккезаву-
рав  дие гIемерал саназ рес щвечIо 
дирго бугеб гьаракьалдалъун ракI-
ракIалъ ва рагьун кIалъазе. ЦохIого 
цо назмаби  хъваялъул батIи-батIиял 
къагIидабиги  ургъун, гьезул куме-
калдалъун лъугьана дун тIад бе-
гараб  бакIаб  бецIлъиялде  бугеб 
дирго рокьукълъи  загьир гьаби-
зе.  Ва амма  щибаб  асаралъулъ,  
щибаб мухъалъулъ, хIатта щибаб 
хIарпалъулъ «бегьулареб жо» буги-
шали  сентIолел КГБялъул  хасал  
редакторазул ва критиказул ракI 
гIорцIичIо дир асарал  рега-гириза-
риялъ, гьел «хасазул» загьроялъ  
тIубанго кIотизабуна адабияталъул 
тIолабго дир иш-пиша.  Кин буго-
ниги  кинабго  бихьулеб гьезул бе-
ралдасаги кинабго  рагIулеб гьезул 
гIиналдасаги  кибего бегьулеб  гье-

зул квералдасаги Аллагьас  цIуна-
къан сах-саламат  хутIарал асараз, 
дир хьул буго, адабияталда  жаниб  
хасаб бакI кквелилан ва хадусел  
наслабазда гьоркьор цIирижилел  
хIакъикъиял  адабиятчагIазул  
гIакъилаб  пикруялъул цIодорал  бе-
рал гьез кида-къадги  жододего рус-
синарилилан.

Дица  бицунеб жо  битIараб  

букIиналъе нугIлъи гьабулел  
хIужжаби  гIемер руго. Гьале гьез-
даса цояб: Дагъистаналъул  хъвада-
рухъабазул цолъиялда  щив  вугев 
Аллагь гьечIезул (атеистазул) па-
чалихъалъ сайгъатал, шапакъатал 
кьун, курмузда медал-килис бан  
веэдичIев чи? Гьединав  хъвада-
рухъан вуго цохIо. Гьев ккола дун. 
Гьезие киназего  щварал киналго 
шапакъаталгIан  гIемерал  руго дие 
кьурал выговоралги, хIалтIудаса  
вахъиялги, хадурлъугьиналги… 
Дица гьезда  гIайиб гьабуларо. 
Гьелъие гьадинаб гIилла буго – 
цойгиял хъвадарухъаби гIадин дун 
атеистазе хIалтIичIо, гьез баркала 
кьолеб жо дица киданиги гьабичIо. 
Гьеле гьеб буго  гьаб жакъа  дун 
ракI-ракIалъго чIухIулеб жоги!

Улка-ракьалда кколел кIудиял 
лъугьа-бахъиналги  рихьун, рекIелъ 

хьулгун гIемер мехалъ валагьун 
чIун  вукIана дун  хъвадарухъаба-
зул цолъиялдаги киналгIаги хи-
са-басиялго лъугьинародай  абун. 
Пайда щиб, адабияталъул гьеб 
горсверуда цIилъи-канлъиялъул 
асарго хъатIичIо. Гьелъул гIаксалда,  
тIадеги ракI гIодобчIвазабулеб хIал 
цIикIана гьениб. Пикру гьабун  би-
хье,  къогоги  лъебергоги  саназ 
цебе  гIадин тIоритIула  жакъа-
ги  данделъаби. Лъола  гьоркьор 
долго  дол  бицун бизарлъарал ва  
киданиги тIуразаруларел суалал. 
Пачалихъалъул, ай  халкъалъул 
харжалдалъун басмаялде  рахъун  
къватIире риччала  цого цо тайпа  
хъвадарухъабазул  лъиениги хIажат  
гьечIел, лъицаго цIалуларел цого 
цо тIахьал. Жодорго  «социализма-
ялъул цагъуралда» жаниб  жодоего  
щолеб жо  мукъсанлъизе лъугьа-
рабго, гьез абуна  кинабго  рахъалъ 
жамгIият жагъаллъиялъе гIайибияб 
иш  цIигьабун гIуцIизе кколилан 
лъугьаразда  бугилан. ТIоцебесеб 
иргаялда, хъвадарухъабазда  би-
хьизе кколаан долго  дол коммуни-
стал жигаралда лъугьунел  рукIин  
сиясиял  ишазул цIиял идарабазда 
жанире ва цойгияз байбихьарал 

лъикIал  ишал гьез  ургъунго  хве-
зарулел  рукIин. Хъвадарухъаби 
руцIухIун чIана. Гьезул ахиралда  
гьабураб  данделъиялда  гьоркьоб  
лъун  букIана «Дагъистаналъул  хал-
къазде хитIаб»  (Дагправда, 1992 
с.). Гьеб хитIабалда гьез  цIакъ 
рахъ кколеб буго  коммунистаздаса  
гIуцIараб, щибго  хIалтIи  гьабун ба-
жарулареб, халкъалде  дандечIараб  

Дагъистаналъул парламенталъулги. 
Дагъистан  гIалагъожаяб хIалалде  
ккеялъул гIайиб  гьез  рехулеб 
буго халкъалде. ГьедигIан  кIудияб 
нахъегIанлъиялъ  бицуна  кигIан  
гIодобегIанаб, инжитаб  бакIалде 
ккун  бугеб  хъвадарухъабазул  гьеб  
цолъияли. Лъабкъоялда анцIгогIан 
соналъ хъвадарухъаби рукIана хал-
къалъул  черхалда бараб  нацIлъун, 
гьел  рукIана КПССалъул чукъбилъ-
ун, гьанжеги гьебго  партиялъул 
гIуцIиялъе  хъватчIвалел  руго гьел.  
Сундуе  гIолоха халкъалъе гьединаб  
хиянатчилъи гьабулеб бугеб  гьел 
хъвадарухъабаз? Гьеб буго жодоего  
щолеб чадил мучIоялъеги  чIобогояб  
рецц-бакъалъеги  гIоло гьабулеб 
жо.  Гьединаб  лагълъиялда  ругел 
чагIаз  кинан гьабизе  бугеб  ада-
бият? РухIияб тIадегIанлъиялдаса  
тIубанго махIрумал рухI-чIаголъаби 
руго гьел.

Дагьаб цебе «Декада»  абураб   
Дагъистаналъул хIакъалъулъ хъва-
раб  тIехь  цIалулаго  дида гьелда 
батана  Кавказалда рижун  руги-
ла шагIирал-лагъзал абун хъван. 
Лагъзазулги лагъзал кколила гьел. 
Гьезул чорхол щибаб  чIил лагъ-
асул бугила. Гьел кколила пахру-
ял рагIабазул  базаргаби… Гьел 
шагIирал-лагъзазе хIажатаб жого 
гурила  гIаданлъи кколеб, хIинкъи-
цIукIалъиялъул  цIадуца гьел  кидаго 
жаниса рухIулел  ругила ва гьебго  
цIаялъ бечелъиялде унеб  шаки-
лаб  нухги  гвангъизабулила гье-
зие. Аварагас (с.гI.с.) малъулаанила 
хIинкъизе бегьуларин. Дуда абуни: 
«ЦIадулъе лъугьунге»,-ян. – дуца  
жаваб кье: «жужахIалъул цIа  тIадеги  
бухIараб буго»-ян. Аварагасул кала-
малдаги  жужахI букIиналдаги  лагъ-
зал  божулел ратиларо. Лермонтов 
божулев вукIана: « Щиб  лъалеб  бу-
сурбабазул зобалъ дун  гьезул ава-
рагасул гIелмуялде гIагар  гьавун 
ватилевги»,-ян хъвана гьес.

   Хъвадарухъабазул цолъиял-
даса нахъе ин – гьеб ккола зулму-
хIалалда, хIила-рекIкIалда  данде 
къеркьеялъул  къагIидабаздаса цо-
яблъун. Дица гьеб гали  тIамулеб 
буго Дагъистаналда  жаниб  
тIибитIун  бугеб такъсирчилъиялде 
жамгIияталъул пикру буссинабиялъ-
ул  мурадалда. Дица рикIкIунебги  
буго гьеб киналъего гIайибияблъунги 
тIоцебесеб  иргаялда хъвадарухъа-
базул цолъи кколилан.

ГIАДАЛЛО  
27 апр. 1992с.

«Анжиялъул» фанатазул «Ди-
кая дивизия» абураб къокъа-

ялъ жидерго сайталда хъвалеб буго 
Дагъис таналда ругел социялиял 
ва цогидал масъалаби хIукуматалъ 
тIуразе кколин, Керимовас жин-
дирго гIарац бугин хвезабулеб, 
хIукуматалъул гIарцуда хъвалев 
гьечIин гьев. Гьелъие мисаллъун 
гьез рачунел руго «Зенит» ва ЦСКА 
клубал, гьезие гIарац биччала пача-
лихъиял корпорацияздасан.

Цо-цо экспертаз рикIкIунеб буго 
Керимовас багьаял футболистал-
ги росун жибго Россиялъул фут-
бол хвезабизеги рес бугин. Гьезул 
пикруялда рекъон, бищун лъикIал 
харжал футболистазе «Анжиялда» 
кьолел руго, гьединго цIар рагIарал 
футболисталги гьенире росулел 
руго. Гьелдалъун цогидал клубазе 
захIмалъизе буго лъикIал футболи-
стал «росизе».

Керимовасухъе «Анжи» кьурал-
даса нахъе клубалъ росана дуня-
лалдаго машгьурал футболистал 
– Роберто Карлос, Жоао Карлос, 
Мубарак Бусуфа ва гь.ц. Жиде-
жидер улкабазул къокъабазда 
гъорлъ халкъазда гьоркьосеб фут-
болалъул чемпионатазда цере рахъ-
унел фуболистазул ичIго чи хIала 
«Анжиялда».

Гьал къоязда лъана машгьурал 
цогидал футболистал «росизеги» 
къасд букIин «Анжиялъул».  

Клубалъул нухмалъулезда ра-
кIалда буго Интер клубалъул футбо-
лист Самуэлт Этоо восизе. Гьевгун 
ункъо соналъ къотIи-къай хъвазе 
хIукму буго гьезул, футболалъул щи-
баб сезоналда 20 млн евро харжги 
кьун.

«Анжи» клубалъ гьединго «во-
сизе» бегьула Россиялъул цIар 
рагIарав футболист Погребняк Па-
велги. ГьабсагIат гьев «Шваб» клу-
балда хIалев вуго.

Гьал къоязда информациялъул 
алатаз лъазабуна Россиялъул би-
щун машгьурав футболист Аршавин 
Андрей «восизе» ракIалде бугин 
Анжи клубалда.

Живго Аршавиница абуна жинца 
гьабсагIаталда инкар гьабуниги, цо 
заманалдасан  ургъизеги бегьулин 
гьелда тIад. Керимовас Аршавиние 
моцIи-моцIие миллион доллар кье-
зехъин букIана. 

Багьаял ва цIар рагIарал фут-
болистал росаниги, «Анжи» жеги 
лъикIаб футболияб клублъун рикIкIи-
не бегьуларин абулеб буго экспер-
таз. Жидеда тIад дагьаб ва гьор-
кьохъеб гIарац харж гьабурал клу-
бал «Анжиялдасаги» лъикI хIалин 
тIаде жубалеб буго гьез.

Гьелда бан «Миллаталъе» гьа дин 
баян кьуна футболалъул хIа къалъулъ 
хъвалев журналист Мех тиханов 
Альбертица: «Жакъа къоялда билъ-
лъун ун буго гьадинаб гIадат: гIадамазе 
яги кинаб бугониги гIуцIиялъе, ялъуни 
регионалъе бокьун батани футболал-
да киналгIаги бергьенлъаби росизе, 
футболалъул клубалда тIад гIемер 
гIарац хвезабизе ккола. Гьеб лъица-
лиго ургъараб жо гуро, букIунеб жо 
буго. ЦIар рагьарал клубазул – ми-
салалъе, Милан, Барселона, Интер 
- гьезул хал гьабуни, нилъеда бихьу-
ла гьезул кигIан кIудиял бюджетал 
ругелали. Гьенир хIалел руго багьаял 
футболистал, гьезул руго лъикIал ва 
багьаял тренерал, киназего чIезарун 
руго кIудиял харжал. ГIарац гьечIони, 
щибго кIоларо. Гьединлъидал футбо-
лалъул клуб къуватаблъун гьабизе 
бокьани, росизе ккола гьединалго 
къуватал футболисталги. Керимовас 
гьел росулелги руго. Багьаял футбо-
листал росаниги, «Анжи» лъикI хIалеб 
гьечIин аби гьабсагIат мекъаб буго. 
Щайгурелъул футболистал росулел 
руго. Клубалъул хIаялъе къимат кье-
зе бегьила сентябралда, гьелда гъор-
лъе футболистал рачун лъугIидал. 
Сентябралда бихьила бажарарабищ 
«Анжиялъухъа» щибниги, ялъуни ки-
набго гIарац хIурудахъищ биччараба-
ли.

4

Р А Г Ь А Р А Б     К А Г Ъ А Т
(Хъвадарухъабазул цолъиялде (союзалде)

Гъоркьехун  рехсараб кагъат печаталда ва Хъвадарухъабазул  Союзалде поэт Адалло 
ГIалиевас битIун букIана гьанжеялдаса къого соналъ цебе. БитIараб бицани гьеб 
галиялде дир пикруялда республикаялъул интеллигенциялъ кIудияб кIварго кьун 

букIинчIо. Гьелдаса нахъе гIемерал лъугьа – бахъинал ккана улкаялдаги, республикаялдаги , 
живго Адаллол гIумруялъулъги. Ахираб заманалда Хъвадарухъабазул Союзалдаги, литерату-
раялдаги, живго поэтасул гIумруялдаги сверухъ ккарал лъугьа-бахъиназда хурхун гIемерал суа-
лал рачIунел руго цIалдолезул. Адаллода хурхун аваразул цIалдолезул буго кIиго батIияб пикру. 
ТIад калам гьечIого киназго гьев рикIкIунев вуго хIакъикъияв шагIирлъунги, гьедигIанго щулаго 
магIарулал тIаса лъугьунареб, Адаллол гъалатIлъун, хIатта цо-цояз ватIаналда цебе хиянатлъун 
рикIкIунеб пикру буго 1999 абилел соназда гьев  Чачаназул рахъалда вукIин. Нахъойги абулеб 
буго, «Миллат» газеталда цебе гьечIо гьев ворхиялъул ва рехиялъул масъала. Бокьун буго ирга-
дулаб номералда гьеб киналдего канлъи реххулеб гара-чIвари гьабизе, шагIирасда цере санагIат 
гьечIел суалалги лъун. Адалло какун тIокIал чIечIого хъвадарулел газеталъул гьудулзабазда 
гьарула, суалал ритIеян гьесие кьезе. Гъоркьехун бахъулеб кагътидаги, гьесул поэзиялдаги, та-
рихиял лъугьа - бахъиназдаги хурхун. 

хlалтlул гьоркьорлъабиБичас биччани, къиса

Байбихьи цебесеб 
номералда

Цин гьесда ятана Саля, се-
кретарша. Саля йикIана бусур-
бабазул къагIидаялъ къачIа–
кIатIан: чохтIо гIадаб кIаз 
букIана ботIрода бухьун къан, 
расал рихьиларедухъ, гордел 
къвалал рукIана халатал, гъеж 
квер бихьиларедухъ. ЯсикIо 
гIадин йикIана кIусун.

Гьелдаго кIалъачIого жин-
дирго кабинеталъуве унев 
вукIарав Свирепый Мага лъал-
хъана:

– Мун щай Саля дун 
вачIараб мехалда тIаде яхъу-
нарей?

– Вуй, извините, – 
ян абуна Саляца.

Саля тIаде яхъунаан гьев 
вихьанщинахъе, амма гьелда 
ракIалде ккун букIинчIо жакъа 
Свирепый Мага хIалтIуде 
вачIинилан, гьединлъидал 
гьелъ «миниюбка» ретIун 
букIана. ЦIакъго къокъаб, 
гьечIилан тезе бегьулеб жо 
букIана гьеб ва Саля тIаде 
яхъун йикIарайани столалда 
тIасанго цере лъолаан гьелъул 
махIу–квачI.

Валагьун чIана Свирепый 
Мага гьелъухъ ва хадуб абуна:

– Хехлъи гьабун кинал-
го заместителал ракIаре цо. 
Срочно!

Свирепый Магал кабинет 
букIана цIакъ кIудияб. КIудияб 
столги букIана гьесул, гьелда 
нахъа кIудияб борхатаб крес-
логи букIана. Креслоялда жа-
нибе рехун цо къандалъоги 
букIана живго столалда на-
хъа ворхатго вихьизе, столал-
да нилъу тункичIого букIине. 
Жиндирго столалда цузабун 
лъун совещаниял гьарулеб ме-
халда гурони къваригIунареб 
халатаб цойги столги букIана. 
КIиябго рахъалъ чIарбидаса 
бахъараб мокърукье щвезегIан 
лъун рукIана чIухIарал полкаби 
ва гьел тIахьазул цIун рукIана. 
«Библиялдаса» бахъараб 
Гунашевасул рокьул кучIдузул 
тIехьалде щвезегIан гьениб ка-
мураб мажгIум букIинчIо.

Креслоялда нахъа, къе-
да чIван букIана Сулейман 
Стальскиясул сурат, цIакъ 
чIухIараб рамаги сверухъе гьа-
бун. Гьеб сураталда гъоркь, 
шаяли «Имам Шамиль» – илан 
хъван букIана.

Свирепый Магал вукIана 
анцIила кIиго заместитель. 
Цо–цо ккун рачIана гьел ка-
бинеталде жанире рачIу–
рачIунез салам кьолеб букIана. 
Свирепыый Мага хутIун 
вукIана «вагIалайкум салам ва 
рахIматулагь», «вагIалайкум 
салам ва рахIматулагь» бачу-
нев анцIила кIиявго замести-
тель столалда нахъа гIодор 
чIун рахъинегIан.

– Араб анкьалъ нилъеца 
ахирисеб нухалъ цебе лъун 
букIана цохIо суал, – илан бай-
бихьана данделъи Свирепый 
Магаца, – гьеб суалалъе 
къваригIун буго жаваб. Гьале 
лъагIелги хадубги батила нилъ 
ургъизе байбихьаралдаса на-
хъе, амма чIван къотIун цебе 
лъураб суалалъе жаваб бату-
леб гьечIо. Дица нужее, щи-
васе чIезарун руго кабинетал, 
секретаршаби, гъоркь рекIине 

машинаби, харжал, тIахьал, 
кагъат, ручкаби… камураб жо 
бугеб тани абе дида…

– ГьечIо, гьечIо…
– Кинабго чIезабун буго. 

Нилъеда цебе лъураб цохIо 
суал буго – щиб хIалтIи нилъ-
еца гьабизе бугеб? Гьале 
лъагIелги хадубги унеб буго, 
нилъеда лъалеб гьечIо щиб 
хIалтIи гьабилебали. Гьеб ур-
гъизе кIолеб гьечIо. БитIараб 
буго, щибниги гьабичIого нилъ 
чIун гьечIо, батIиял фирма-
базде данде ккун нилъер къу-
раб бакI гьечIо, нилъ щибаб 
къойил кьвагьдола. Амма гьеб 
гIолароха…

– Дагьалги цIикIкIунищ 
кьвагьделел? – илан гьикъана 
цо заместитеталас.

– Гьеб кьвагьде дагьабги 
цIикIкIинабуниги бегьила… 
Амма цохIо кьвагьдон нилъ 
тIубаларо. Аслияб хIалтIи гьеб 
бугониги, гьелдаго цадахъ 
нилъер цойгиги иш букIине 
ккола. Гьеб буго нилъеда ур-
гъизе кIоларого. Дица нужее 
ахирисеб анкь кьун букIана 
ургъизе. Лъил кинаб пикру бу-
геб?

Киналго ралагьана 
Суффикс Магахъ. Гьев вукIана 
бищунго лъайги, гIакълуги бу-
гев заместитель ва кида щиб 
ургъизе кканиги гьес ургъула-
ан. Амма, гIажаибаб жо, гьале 
лъагIелги хадубги унеб букIана 
гьесул ботIролъеги цо сахаб 
пикру бачIунарого. Живго гьев 
вукIана гIадамазул гIадин шко-
лаги лъугIарав, филологияб 
факультеталъул кIиго курсги 
лъугIарав чи. Эбел–инсухъе, 
гьудул–гьалмагълъиялде кагъ-
ат–жо хъвазе кканиги гьесде 
аскIоре рачIунаан хутIарал за-
местителал – цIакъ лъалаан 
гьесда Суффиксал рекъезари-
зе. КIиабилеб курсалдаса на-
хъе рехун вукIана зинкIкIарун 
чIолараго – данде ккара–кка-
расда зинкIкIарулаан гьев 
гIолохъанаб мехалда.

Киналго ралагьана 
Суффикс Магахъ, гьанжегIаги 
хIулараб гьесул ботIролъе 
кинаб бугониги пикру бачIун 
гьечIодаян хьулалда. Суффикс 
Мага тIаде вахъана.

– Дун гIемер ургъана 
гьеб суалалда тIад… Нолъ 
рогьинегIан газет–журнал 
босун цIалделевги вукIана… 
Гьадинаб пикру бачIана дир… 
РачIа общественнияб хIалтIи 
гьабизе.

Заместителал рагъа–ра-
шарана. Суффикс Магахъ ра-
лагьана.

– Дир пикруялда бегьула-
реб хIалтIи гуроха, – ян абуна 
Суффикс Магаца.

– Дир пикруялдаги бегьу-
лареб хIалтIи гуроха… Дида 
бихьана цо орнизация гьеб-
го общественниябищ гьеба-
ли, гьеб хIалтIи гьабулеб… 
Столалги лъун рукIуна, доре 
росула кагътал, анире росу-
ла… Печаталги чIвала гьел 
кагътазда, подписалги гьару-
ла… Нилъер кагъатги бугеб 
мехалда гьабуниги щибха гьеб 
общественнияб хIалтIи?

– Бегьила гьебги, ян абуна 
Свирепыйы Магаца. – Цойгиги 
кинаб бугониги пикру буге-
бищ?

Пикраби рукIана.

– Аниб босун доба бичизе 
буго, – ян абуна цояс.

Амма гьеб пикруялда 
рекъечIо. Анибги босун доба 
бичулеб мехалда офисги, ма-
шинабиги секретаршабиги 
щибизеяли лъачIо.

– Бечедал чагIазул лъи-
мал рикъун ричизе ругоха… 
– ян бачIана пикру. Гьебги 
къабул гьабичIо. КъваригIун 
букIана офисги, машинаби-
ги, секертаршабиги, кагъатги 
хIажалъулеб хIалтIи.

ГIемер дагIбадана заме-
стителал. Цояс абуна мороже-
ное гьабизе бугилан, цой-

г и д а с 
абуна пештIераби риччазе ру-
гилан, лъабабилев чIун вукIана 
хIелкал рагъизаризе кколилан 
– батIичIо офис къваригIунеб 
хIалтIи.

– Так, – илан абуна 
Свирепый Магаца. – РачIинчIо 
нилъ жакъаги цо пикруялде. 
Дица нужее кьолеб буго цой-
гиги анкь ургъизе. Анкьидасан 
нилъ данделъизе руго, анкьи-
дасан нужеца дида бицине 
ккола щиб хIалтIи гьабилеба-
ли. Гьеб цо. 

Буго жакъа нилъеца гьор-
кьоб лъезе кколеб кIиабилеб 
суалги. Газетал цIалулелищ 
нужеца?

– Ва! Конечно цIалула…
– Нилъер гьадаб 

Ленинкенталда щибха ккараб?
– Гьеб лъаларо…
– Щиб ккун бугеб?
– Щив чIварав?
– Киса–кибего, 

годекIабахъги, мажгитаздаги, 
газетаздаги, радиоялдасан-
ги, тевизоралдасанги бицунеб 
буго цого хабар, – илан абана 
Свирепий Магаца, нуж гIадал 
жо лъаларев чи гурин живин 
абулеб гIадин, гIамал кIодого. 
– Бицунеб буго Ленинкенталде 
боржун бачIараб НЛО–ялъул. 
Гьеб ккола батIияб дунялал-
даса, батIияб ракьалдаса, до-
баса, зодоса боржун бачIараб 
гама. Гьенир жанир рукIана 
гIадамалги. Гьел нилъ гIадал 
чагIи гуро, куц–мохъ нилъе-
разда релъараб букIуна, амма 
тIубан батIиял чагIи.

– Гьа, – илан гьункьун 
вачIана цо заместитель, – дида 
мультик бихьун букIана…

– НЛОялдаги рекIун 
Ленинкенталдеги рачIун 
рукIана батIияб дунялалда-
са гIадамал. НЛО боржун ана 
жиндирго ракьалде, амма 
гьелда тIад вукIарав батIияб 
ракьалдаса цо чи хутIун вуго 
анив. Инопланетянин.

– Гьев валагьизе ккола 
нилъеца, уйищ?

– Гуро. Гьев валагьизеги 
валагьун вачун дица рокъо-
ве щвезавун вуго, – ян абу-
на Свирепый Магаца борхун 
бетIерги ккун. 

Зарра хутIана заместите-
лаз хъат чIвазе.

– Балагье цо бажари! – ян 
абуна цояс.

– Унго ле цо бетIер 
хIалтIулеб куц бихьуларищ! 
– илан гIажаиблъи гьабуна 
кIиабилес.

– Дуда цадахъ ругони ниж 
киданиги гIадада холаро… – ян 
абуна лъабабилес. 

Августалъул тIоцебесеб анкьалъ 
хIалтIуде рахъине инкарги гьабун, рокъор 
чIун рукIана Болъихъ поликлиникаялъул 
хIалтIухъаби.  Гьел рази гьечIо жидее 
хIалтIухъ мухь кьунгутIиялдаса. Гьелъие 
гIиллаги ккола чанго моцIалъ Болъихъ 
больница лицензияги гьечIого хIалтIулеб 
букIин. Дагьалъ цебегIан гьелда тIасан 
хабар ккедал, больницаялъул бетIерав 
тохтур ГIабдуразакъ ГIабдурахIмановас 
бицун букIана лицензия май моцIалда 
щолин, гьеб мехалда рецIилин гIадамазе 
харжалги. 

Гьанже балъхъадерил поликлиникая-
лъул медперсонал тIубанго хIалтIуде рахъ-
инарин чIедал, гьал къоязда гьезулгун 
кIалъай гьабуна Болъихъ райадминистраци-
ялъул бетIер Балдугъовас. Гьес рагIи кьунин 
чанго къоялда жаниб жидер суал тIубазеян 
бицана «Миллаталъе» дандечIаразул цояй 
Сарат Бурагъановалъ.  

Дагьалъ цебегIан Саратицаги жеги чанго 
хIалтIухъанасги Болъихъ районалъул проку-
ратураялде гIарзаги хъван букIана поликли-
никаялда хIалтIун жидее букIине кколеб ку-
цалда мухь кьунгутIиялдаги бухгалтериялъ 
жидее чIезабураб харж бихьизабулеб хасаб 
справка кьунгутIиялъулги бицун. Масала, 
гьезул божилъи гIолеб гьечIо бухгалтерас 
тетрадалъул тIанчида ручкаялъ хъван кьо-
лел гIицIал тарихазда. Прокуратураялъ 
рагIи кьун букIана ревизияги гьабун гьеб 
суал роцIцIинабизе. Амма гьеб хабар 
нухдаго хутIанин бицана «Миллаталъе» 
Болъихъа адвокат МухIамадгIалиев 
МухIамаднабица: «Гьеб гIарза хъвана ас-
лияб куцалда гIолохъанал медсестра-
баз. Законалда бугеб гурони, батIияб 
жо тIалаб гьабулеб гьечIо гьез. Амма 
гьабичIониги щиб, жинца хIалтIуде ро-
саралъухъ баркала кьезе кколел чагIи 
рукIанин нужилан бадирчIваялги гьарун, 
бетIерав тохтурас хIинкъизарулел руго 
гьел. ПалхIасил, гьезул хIакъикъияб хар-
жил роцен хъвараб документ кьезабизе 
кIолеб гьечIо больницаялъул бухгалтери-
ялда. Бухгалтериялдаса гьеб тIалаб гьа-
бизе прокуратураялъухъаги бажарулеб 
гьечIо». 

Лицензияги гьечIого хIалтIулеб букIиналъ 
ФОМСалъул ихтияр гьечIо Болъихъ боль-
ницаялъе кколеб гIарцул пуланаб къадар 
биччазе. Гьедин унтаразе кьечIого хутIулел 
руго больничныялги, лъимал гьарурал улбу-
зе – сертификаталги, цогидабги. 

Сахлъи цIуниялъул министерствоялъ-
ул вакилзабаз абухъе, Болъихъ больница-
ялъ хасал документал жиндир заманалда 
хIадурун рукIаралани, гьелъие гьеб лицен-
зия щолаан. Гьел хIадуризе кватIиялъе 
гIиллалъун ккун буго Роспотребнадзоралъ 
хасаб документ кьунгутIи. 

Гьеб киналъулго гьикъизе больни-
цаялъул бетIерав тохтур ГIабдуразакъ 
ГIабдурахIмановасухъе ахIидал, гьесул те-
лефоналъ жаваб кьечIо. 

Болъихъан щварал баяназда рекъон, 
лицензия тIалаб гьабулев вукIун регIулеб 
хIалалда рагIуларо гьев.  

Тетрадалъул 
тIанчида божилъи 
гьабизе бачIунеб 
гьечIо

гlумруги пикрабиги

Телевизоралдаса «Человек и закон» абураб 
передачаялда бихьизабулеб буго Дагъистаналда 
букIараб спецоперация. Сверун ккураб рокъор 
рахчун руго щивалиго ХIажимурад Камалудинов 
ва гьесул чIужу Написат Мусаева. Ярагъ гIодоб 
лъейилан силовиказ гьабураб хитIабалдаги 
гIинтIамичIого жанир хвезе къачIан руго кIигоял: 
жеги гIолохъанав, лъебериде вахичIев боевик ва 
гьесул лъади - лъабго лъимадул эбел, гIумруялда 
бищунго камилаб ригьда йигей гIолохъанай 
чIужу. Спецоперация байбихьилелде цо чанго 
минуталъ цебе спецслужбаяз кколеб буго сверун 
ккураб рокъой йигей ясалъулгун гьелъул гьудул 
ГIайша Маккашариповалъул гьадинаб гара-
чIвари:

- Àéøà!
- À?
- ß áåðåìåííà åñëè ÷òî…
- Ñåðüåçíî?
- Äà, âîò òîëüêî óçíàëà…
- Ìàøààëëàãü, åùå è áåðåìåííà. Î-î, ýòî 

æå îòëè÷íî, åùå è áåðåìåííà.
- Â îäèí ìîìåíò íàìàç äåëàëà è òàêàÿ 

ìûñëü ïðèøëà: ìîæåò, âûéòè?
- Íåò – íåò, âûõîäèòü íå íàäî. ×òî â ýòîé 

æèçíè ïîãàíîé? Âîîáùå íåíàâèæó ýòó æèçíü, 
íè÷åãî õîðîøåãî íåòó. Áóäü ñòîéêàÿ, äî ïîñëåä-
íåãî áóäü ñòîéêàÿ. Ïðîñè Àëëàõà ÷òîáû îí íå 
äàë òåáå âûæèòü. Ìèíóò I0-20 è âñå äëÿ òåáÿ 
çàêîí÷èòñÿ. Òàì áóäåò âñå ñïîêîéíî, â áåçîïàñ-
íîñòè ó Àëëàõà.

РакI гъанцIизабулеб гара-чIвари. БитIахъе 
черхалда гъар-гъар бала хвалде къачIарай 
гIолохъанай ясалъул сородулеб гьаракьалъулъ 
бугеб хIинкъиялъул асаралъ. 

Дида лъаларо гьей ясалъул кинаб такъсир 
букIарабали ва щиб квешлъи гьелъ гьабурабали. 
Амма кин букIун батаниги, дир ракI гурхIана дол-
да. Такъсир букIун батани – гьедигIанго мекъи 
ккараб рухIалъ ахираталда Аллагьасда цебе кье-
зе кколеб жавабалъул пикру гьабун, батичIони 
– гIолохъанго, гIисинал лъималги бесдал тун, 
сундуе гIоло лъачIого гьоркьоса къотIараб гьелъ-
ул гIумруялъухъ барахщун. Щиб бугеб гьел 
чагIазул ботIролъ? Кин гьел чагIи рачIарал гьеб 
вахIшилъиялде? Сунца тIамизе кколей лъабго 
лъимералъул эбел, гIолохъанай яс лъалаго, лъи-
малги бесдал гьарун, гIагарлъул ва эбел-инсул 

ракIги бакъвазабун хвалде ине? Щай гьей хвал-
де йитIулей бищунго гIагарай гьудулалъ? Кин 
гIадамал гьедин гIассилъарал? Суалал, суалал… 

ГьечIо цониги жаваб. ГьечIо цониги чи сунца 
гьел чагIи гьединаб ишалде тIамулел абун пикру 
гьабулел. Цого жо ххенолел руго киналго чинов-
никал, президентасдаса байбихьун. ГIарцуе гIоло 
хвалде унел ругила, нилъер гьаниб социалияб 
гIумру лъикIаб гьечIого, ришватчилъи букIунила, 
бандитал ругила гьел чагIи ва гь. ц. 

Щай гьеб гьедин кколеб бугеб абураб су-
алалъе чIванкъотIараб жаваб кибниги батизе 
гьечIо, лъихъаниги рагIизе гьечIо. Гьеб суал кьу-
ни хIакимчиясе, гьес жиндаго рагIараб щинаб, 
президентас абураб, газеталдаса цIалараб, ки-
набгоги данде гьабун цо инсан хадув гъолареб 
жаваб кьела, гIадатияв гIадамасда гьикъани гьес 
дол бетIер сверарал гIабдалзабийин, долларазе 
гIоло рагъулел ругилан абила. Чан доллар кьезе 
кколеб инсан хвезе разилъизе ккани? 

РухIчIаголъиялъцин рухI хвасарлъиялъе 
гIоло жиндаса бажарараб хIаракат бахъула, щай 
гIадамал лъалаго хвалде унел? Жалго хварал 
гIечIого бомбаги кьвагьун цадахъ гIайибги гьечIел, 
кинниги хвезе ракIалда гьечIел гIадамалги рачун 
уна. Нахъойги бичIчIулеб гьечIо. Суалазул рахас 
лъугIулеб гьечIо. 

Гъоркьиса МахIачхъалаялда дир квартираял-
да аскIоб бугеб 10 тIалаялъул рукъги сверун ккун 
унеб бугоан спецоперация. КIиабилеб тIалаялъул 
горда буго цIа, кIкIуй, гьенибе гулбузул цIад ба-
леб буго силовиказ, спецназалъул группа гьу-
жумалде хIадурлъулеб, унеб буго унго-унгояб 
рагъ. Дидаса дагьалго рикIкIад рахъун чIарал 
гIолохъабазул цояс гьудулзабазда бицунеб буго 

сон Хасавюрталдаса вачIунаго жиндир маши-
наялъул колесо кьвагьиялъул ва жиндица цIияб 
босизе ккеялъул. Цойги мадугьалас бицунеб 
буго «Денеб кола» Мурадил магазиналда учуз-
го бугилан. ГIажаибаб иш. Нижедаса 50-100 ме-
тралъ рикIкIад буго хвел, чIвалел руго гIадамал, 
гьаз колаялъул бицунеб буго. Цо лахIзаталъ пи-
кру гьабуна доб гьужум гьабулеб квартираял-
да жаниб гьабсагIаталда букIине рес бугеб жо-
ялъул. Дора гьанжего гьанже хвел тIаде щвезе 
хIадурун, рахчун цоял, кисан кьвагьизе бугеб 
лъалареб бакIалда, гIумруялдаса ратIалъиялда 
хIинкъичIого тIаде унел цогидал. Цебехун рагIун 

букIана гьединаб гьужум гьабулго 
спецназалъ тIасияб квартираялъул 
полги борлъун щибаб рокъобе грана-
таял реххулила, жанир рахчарал бое-
викал кIкIуйца гъанкъичIого рукIине, 
тIад риччарал одеялабиги чIван ван-
наялъул бокIода регун чIолила, кинал-
го чIванилан ккун жанире рачIаразда 

речIчIизе ахирал гулбиги цIунун. 
Гьединаб ахIвал-хIал батилаха добаян ккана, 

хIинкъараб асар бачIана рекIелъе. Пашманал пи-
крабаз рокъове вуссана. Щибниги гьечIеб гIадин 
кьижун вугоан вац. Макьиххарал беразухъ ба-
лагьун бичIчIана гьесул пикраби киналдасаго 
рикIкIад рукIин. Хадуб бицана гьеб квартираялда 
чIванин 9 гIолохъанчи, дозул бищун кIудиясе 27 
сон букIун буго. 

Чанго къоялдаса Ирчи Казакил 
цIаралда бугеб къотIноб, базаралда 
аскIоб бугоан халкъ бакIарун. Данде 
ккарав цо васасда гьикъана щиб гьа-
ниб ккараб абун. «Да там одного мен-
та убили» абун, цо тIутI чIвараб гIадин 
бигьаго гьебги абун, ургъел гьечIого 
ана гьев. АскIове вилълъиндал вуго-
ан асфальталда гIебеде рехун чIварав 
милиционер. ГIадамал досухъги ралагьун щибни-
ги ккечIеб гIадин жидерго ишазда унел ругоан. 

ЧIварав гIолохъанав милиционерасул рукIун 
ратила лъимал, эбел-эмен, чIужу, абурай, йокьу-
лей абурал пикраби къанагIатги чияс рекIелъе 
риччалел рукIун ратиларо доб къоялъ. Гьедин би-
гьаго бугеб къагIида гIадамазе. Кинабго рекIелъе 
биччазе кIолареб батила. 

Телевизоралдаса, газетаздаса, интернетал-
даса щивалиго чIванин абураб мехалъ кIудияб 
асар гьабуларо, кIиго минуталдаса кивалиго 
Медведев щун вукIун вуго, Путиница щибали-
го абунайилан цоги жоги бицун кIоченабула 
кинабго. Амма чIварав чи вихьарабго гIадин 
кIудияб асар лъугьунаро рекIее, гьелъ ургъизе 
тIамула гIадан гIумруялдаги, ахираталдаги тIаса, 
лъикIабгун квешалъул пикру гьабизе тIамула. 

Щивав чиясул гIумруялда жаниб букIунила цо 
лахIзат Аллагьас инсан кантIизавизе кьолеб. 
Гьеб заманаялъ гьесдаса рикIкIад гьарула ки-
налго щайтIабиги женалги, гIаданасе рес кьоли-
ла гьеб лахIзаталдаса пайдаги босун кантIизе, 
битIараб нухде вачIине. КантIиялдеги гьев 
гIемерщинаб жоялъул пикруги гьабун, ракIалъги, 
гIакълуялъги, гIумруялъул хIалбихьиялъги вачи-
не ккола. Цо нухалъ ЧIикIавеги щун, гIурччинаб 
такъияги ботIрода лъун, ялъуни михъалги кIкIван, 
мегежги тун лъугIуларо кантIиялъул хIасил, гьелъ 
тIубанго инсанасул гIумруги, гьелдехун бугеб 
бербалагьиги хисизе ккола.

 Нух бакьулъ чIварав милиционерги тун, щиб-
ниги лъугьинчIеб гIадин аскIоса рахъун жидерго 
даран-базар гьабулел, ялъуни аскIорго чагIи 
чIвалеб рагъ бугого машинаялъулгун колесоялъ-
ул бицунел чагIи кантIиялде цIакъ дагьаб гурони 
божилъи гьечIо. 

Дагъистан бикьун буго диниял рикьалабаз-
де, рохьилазулгун силовиказул дандечIеялъ, 
гьелда тIадеги бечедал мискиназдаса кIкIалтун 
рикIкIалъиялъ. РачIун Москваялдаса гьарула 
щибаб анкьалъ гIадин совещаниял, данделъаби, 
гьоркьор лъола суалал, гаргадула цIакъ гIемер. 
Гаргадиялдалъун гIадамал чIвай гьукъизе кIолеб 
букIараб ани гьаниб цIакъ цебего ракълилаб 
гIодобиччай букIинаан. ГьечIо гьеб. БукIине гьечIо 
гьеб киданиги нилъер щивав чи кантIичIони, 

гIумруялде бугеб бербалагьи хисичIони, щибго 
лъугьунареб гIадин руцIцIун чIани. Жакъа нилъе-
да хъвалеб батичIони къварилъи кватIичIого гьеб 
щвезе бегьула щивав чиясул рокъобе. Нилъер 
щивав чиясда тIадаб буго жиндаса бажарараб 
гьабизе. 

Аварагасул (с.т.гI.в.) хIадис буго: «Мун 
къеркьей тIекълъиялда данде ишаздалъун, рес 
батичIони рагIудалъун, гьелъулги жо кколеб 
батичIони пикрабазулъгIаги тIекълъиялда тIад 
рекъоге» - абун. 

Нилъер пикраби рукIине ккола рацIцIадал, 
эркенал, лъидаго ва сундаго рачIел, кинабго 
сверухъ бугеб квешлъиялъул ва лъикIлъиялъул 
хIисабги гьабун къеркьезе ккола тIекълъигун 
мекълиялда данде. Гурони нилъ кидаго хутIила 
цоцаца чIвалел.

 Бидулал къурбанал  ва

Дора гьанжего гьанже хвел тIаде щвезе хIадурун, рах-
чун цоял, кисан кьвагьизе бугеб лъалареб бакIалда, 
гIумруялдаса ратIалъиялда хIинкъичIого тIаде унел цо-
гидал. 

Нилъер щивав чиясда тIадаб буго жиндаса бажа-
рараб гьабизе. Аварагасул (с.т.гI.в.) хIадис буго: 
«Мун къеркьей тIекълъиялда данде ишаздалъун, 
рес батичIони рагIудалъун, гьелъулги жо кколеб 
батичIони пикрабазулъгIаги тIекълъиялда тIад 
рекъоге» - абун. 

Рамазан РАЖАБОВ

цIалдолел! 

Редакциялъ хIукму гьа-
буна иргадулал номеразда, 
гIадатлъун лъугьараб нилъ-
ер «СанагIат гьечIел суалал» 
рубрикаялъе магIарулазул 
районазул бутIрузулгун гара-
чIвариял гьаризе. Гьел рукIине 
гьечIо хIукуматалъул газета-
зул форматалда, хIакимзабазе 
рецц гьабулел хъвайхъвагIаял. 
Нижеца санагIат гьечIел суалал 
кьезе ккани ва хIакъикъат ра-
гьизе бокьун батани, гIахьаллъе 
гьеб ишалда гьоркьор нуж-
ги. Нижеда киналго районаз-
да ругел гIунгутIаби лъачIого 
хутIизе рес буго. Районазда 
ругел гIунгутIабазул, гьезул 
цо-цоязул санагIат гьечIел 
ишазул хIакъалъулъ суалал 
ритIе редакциялде. Гьебго 
къагIидаялъ суалал ритIизе бе-
гьила магIарулазул политика-
зухъе, министразухъе, депута-
тазухъе, машгьурал чагIазухъе, 
щиб пишаялъул гьел ругони-
ги. Гара-чIвариял кьезе руго 
СМСалдалъун ва электронияб 
къагIидаялъ почтаялде рачIарал 
суалазул къадар хIисабалде бо-
сун. Гьелго суалал лъезе руго 
нижеца газеталъул микьабилеб 
гьумералдаги.Гара-чIвариялъе 
инкар гьабурал нухмалъулезул 
ва гьезул хIалтIул рахъалъ ре-
дакциялъ районазде ун халкъ-
гун дандчIван кьезе руго макъ-
алаби. Гражданияб жамгIиятги 
ихтиярал цIунулеб пачалихъ-
ги хIакимзабаца гьабулеб жо 
гуро, гьеб бачIуна халкъалъ-
ухъа, гьеб гIуцIизе нилъеда 
кIвани ахир лъола ришвата-
зеги, коррупциялъеги, хал-
къалда гьикъичIого тIамулеб 
тIалъиялъеги ва гIемерал цоги-
дал гIунгутIабазеги. Нилъер цо-
цаздехун бухьен ва цIогьодулев 
чиновникасе кьолеб битIараб 
суал букIине буго граждани-
яб жамгIияталъул кьучIалъе 
лъураб тIоцебесеб гамачIлъун. 
Аллагьас тавпикъги ияхIги кье-
ги нилъер щивасе хIакъаб рагIи 
абизе ва унтараб нилъер ватIан 
лъилъизабизе. 

Нижехъе суалал ритIе гьаб 
адресалда: 

ул. Шоссе аэропорта, 19 А 
з-й этаж 
редакция 
газеты «Миллат»,
ялъуни электронный адрес: 
 bisav@mail.ru 

МИЛЛАТ «МИЛАТАЛДА» 
КIАЛЪАЛЕБ БУГО

ЛъаратIисезул би-
хьинчи Шамил Расулов 
чIваялда бан лъебе-
лазда зигараги бала-
го магIарулазде хитIаб: 
Жиндир тушманги гу-
рев, шаргIалъ нух кьу-
раб къагIидаялъги гу-
рев, батIияб мурадалда 
бихьинчи чIварав чи – 
магIарулавги гуро, бусур-
манчи гуро, бихьинчиги 
гуро. Ва гьев мустахIикъав 
вуго бищунго кьварараб 
тамихIалъе. 

8989 … .. 60 
Къорода магIлисез 

бес тIалалда аскIоб гьа-
бураб «ба хIарчилъиги» 
рагIана, Унсо коло лъаб-
го сон барай яс чIвайги 
бихьана. Цоцаца чIвазе 
цIакъал гьунарал гьарулел 
руго, бищунго хIажа талъуб 
батулареб магIа рулазул 
бахIарчилъи, цоцаца 
чIвазе гурони батулеб 
гьечIо. 

8962 … .. 16
БитIараб критика бе-

гьуларел поэталги, бадиб 
рагIи рихарал хIаким-
забиги, хIакъикъияб рагIи 
захIмалъулел «цIиял магIа-
рулалги», нужер шокъроб 
къараб ракьа гIадин буго 
жакъа цIияб аваразул 
«Миллат» газета. 

ГIалихIажи.
Бищунго аварал ри-

харав М.АхIмаднабиев 
авар мацIалда «Миллат» 
газеталде гIарзгун 
вачIиналдаса кIудияб 
бергьенлъи цойги щиб 
букIинеб? КигIан риханиги 
бицине кколеб буго гьес 
авар мацI. 

8988 … .. 45
Бокьилаан иргаду-

лаб номералда санагIат 
гьечIел суалал ХIажи 
МахIачевасе кьуни, гьесул-
гун Р.ГIабдулатIиповасул 
кочIол бакъан рекъон кко-
лищали… 

Хьиндалав
«Миллаталъул» суалаз 

политиказул гьурмадаса 
маскаби рахъулел руго, 
интервью лъугIарабго гьез 
нахъе ретIунадай гьел? 

8928… .. 41
Бищунго гIакъилавин 

рикIкIунев вукIарав поли-
тик Р.ГIабулатIиповасулгун 
гара-чIвариялда цIар 
«сана гIат гьечIел суа-
лалги» хисун, «санагIат 
гьечIел жавабалин» лъе-
зе кколаан, хасго санагIат 
гьечIел рукIана гьел 
МухIамадгIалида хурхун. 

8960 … .. 56
 

Гьумер хIадур гьабуна ПатIимат МахIмудовалъ

Гьоoр росдал сиял

Питоналда кIола тIубараб гIанкI 
кIкIвине. ЛъагIалида жаниб гьелъ 150 
гIан гIункIкI кванала.

ГIолохъанаб мехалда Гитлер вукIун 
вуго тIабигIаталъул суратал рахъулев 
художниклъун.

I9 гIасруялда гIумру гьабун йикIа-
рай мегеж бугей гIадан Жозефина 
Крофулиял магжил халалъи 15 см. ба-
хунаан.

ЧIегIерабги-хъахIабги телевидение 
бугеб мехалда камерабазда багIарал 
фильтрал хIалтIизарулел рукIун руго. 
Гьелъ ведущиязул багIараб кьералъ 
релъарал кIутIби хъахIгьарун рихьиза-
рулаан. Гьединлъидал гьезул гIанаби 
ва кIутIби гIурччинаб кьералъ релъуна-
ан. 

НекIсияб  Рималъулазе цIакъ ро-
кьулел рукIун руго вахIшиял бидулал 
церерахъинал. ГIадатияб театр бихьи-
забулеб мехалдацин гьенив цониги чи 
хвезе кколев вугони гьев актерасул 
бакIалда чIвазе къотIарав чи вачинеги 
бегьулеб букIун буго. 

ХI гIасруялда Норвегиялда лъабго 
соналъ ханлъун гьой букIана.

* * *
Эбелалъул ургьиб букIаго лъимер 

гьекIдизе (икать)  бегьула. 
* * *

Жирафалъул гарбидаги буго 
гIадамасулго гIадин 7 гьод.

* * *
ГIакдал гъвариялда жаниб рахь 

37.7 t  градусалда цIунун букIуна.
* * *

 ЦIияб Зеландиялда  2005 соналъул 
марталдаса 2006 соналъул августал-
де  щвезегIан пачалихъалъул киналго 
тIадегIанал хъулухъазда (пачалихъ-
алъул бетIер, генерал-губернатор, 
премьер министр, парламенталъул 
спикер, верховный судья) рукIана руч-
чаби.  Гьединаб хIужа денялалда жеги 
букIинчIо. 

Редколлегия:
Зульфия Гаджиева
Газимагомед Галбацов
Патимат Гитинова
Закир Магомедов
Патимат Махмудова
Гамзат Дарбишгаджиев

